
Ferðavinnan í Føroyum hevur 
ment seg ómetaliga nógv 
seinnu árini til korona í vár 
setti ferðina ómetaliga nógv 
niður.

Hóast brotasjógvarnar, so 
verður framvegs arbeitt við at 
menna vinnuna. Tað krevur 
sjálvandi nógv og fyrst og 
fremst samstarv millum fólk í 
ávísum økjum.

Visitd Vágar hevur átikið 
sær at seta ferð á menningina 
í Vágum og í Mykinesi. Enda­
málið er at fáa gjørt eina felags 
ætlan fyri alt økið.

Oda Andreassen stenduyr 
fyri menningararbeiðnum.

Hon skipar fyri fundum í 
økjum í loktalsamfelagnum fyri 
at fáa lokalar íbúgvar at blíva 
eina partur avferðavinnuni.

-Eg haldi tað er avgerandi, at 
ferðavinnan er kjølfest í lokala 
umhvørvinum og millum teir 
íbúgvar, sum búgva í økinum.

Ætlanin er, at tað sum nú 
verður gjørt skjal liggja klárt 
undan kommunuvalinum, so 
frágreiðingin kanska eisini er 
ein partur av kommunuvali­
num. Ì hvussu so er skal tað 
vera soleiðis, at meira vitan er 
tøk, tá ið vit koma til valið.

-Vit hava fimta fundin í 

kvøld. Tað visir seg, at serliga 
har sum ferðavinnan er mest, 
er áhugin størstur – alts í teim­
um smærru bygdunum, sum í 
Bø og í Gásadali. Heldur færri 
komu á fundin í Miðvági, men 
afturfyri vóru tey flestu har 
partur av ferðavinnuni, sigur 
Oda Andreassen.

Ferðaøkið
Mykines og Vágar eru uppruna­
liga ferðaøkið. Flogvøllurin 
liggur í Vágum og tí euru nógv 
ferðafólk av náttúrligum orsøk­
um komin í Vágar og harvið 
eisini í Mykines.

-Tað er kanska eisini orsøkin 
til, at fólk í økinum eru so jalig, 
tá ið tað snýr seg um ferða­
vinnu, heldur verkætlanarleið­
arin.

Hon heldur, at tað merkis 
væl á teimum, sum taka lut í 
fundunum, at hetta er eitt fyri­
brigdi, sum er kent fyri teim­
um sum koma á fund og at tey 
í stóran mun duga at síggja 
vinnumøguleikarnar.

Hon leggur afturat, at 
ætlanin var eisini at tosa um 
gongd í haga og annað, sum 
hevur við bøndurnar at gera, 
men tíðin nú rakar beint inn í 
fjallgongu og fletting.

FELAGS FERÐASTRATEGI
FYRI ALT VESTURØKIÐ
Visit Vagar stendur fyri at fáa gjørt 
eina felags ferðavinnustrategi 
fyri Vágar og Mykines


